
faenzcieng ndei 3

Linz Yingj 20 bi lij oiq lai, aen seiqgyaiq de

mbouj dwg hau couh dwg ndaem, mbouj dwg neix
couh dwg haenx. Gawqylenz de mbouj gyaez de,
couh mbouj caeuq de baenzneix; gawqyienz de
caeuq de baenzneix, couh dwg gyaez de; gawqyienz
gyaez de, ciuq dauhleix dangyienz hozgenz;
gawqyienz hozgenz, mwh de naeuz Couh Fan yiengq
de gouzvaen, de ciuq dauhleix couh yaek caeuq de
gietvaen. De mbouj rox, youq ndaw luengq ndaem
caeuq hau | neix caeuq haenx, Cau Wjgwz cingq dwg
nienz oiq rengz hoengh lij haiok benq diendeih
gvangqlangh fouzhanh ndeu.

Doiq Cau Wjgwz daeuj gangj, gij nanzdaez
dangqnaj ceiq hung couh dwg, baenzlawz hawj Linz
Yingj nyinhdoengz gij saedceij fuengsik de,
caemhcaiq riengz hwnj yamqdin de.

Youq seiz youqgaenj neix, Vangz Yizmeij
okyienh, couh lumj gij saenzcingz mbwn yungh
soengqvaiq gvaqdaeuj nei. Ngoenzhaenx Cau Wjgwz
cuengq roengz dienhvah, buet daengz bakdou
siujgih, raen gij yienghceij de gen ga raezred riuj
dwk aen daeh baengzco raizgek, couh nyaenx mbouj
ndaej baenzneix ngeix.

Cau Wjgwz gig doeksaet, Vangz Yizmeij
naengnoh lumj saek gyamj youq laj ronghndwen rog
singz caemrwg yawj hwnjdaeuj raeuzrwd hawj de
dingj mbouj ndaej; hoeng baez daengz ndaw singz,
youq ndaw vanzging najseng neix, de youh yienh ok
gaenjcieng mbouj onj, gaxgonq cungj gyaeundei
cwxcaih soengswt haenx fwt sou roengz ndaw
conghbwn gizlaeg bae, de biengbaenz le gij
doenghgo ndaw ndoengfaex suijniz deng rumz ci
hawq ndeu.

Baez cuengq roengz doxgaiq, de couh lumj
boux mehmbwk lajmbanj ityiengh haeujhaeuj okok
nyaengqnyat hwnjdaeuj. Cau Wjgwz yawj aen rug
yied daeuj yied caezcingj, loq miz di mbouj angq,
neix gaijbienq le gij heiqciengz yienzbonj fungh rug
neix. De maij aen rug seuqset youh loq miz di
luenhlab, neix doiq fouzsoq mehmbwk coz de daiq
daengz ranz daeuj gangj, miz cungj rengzyinx lumj
go foux nei.

Hoeng cungj mbouj angq neix, youq Vangz
Yizmeij dawz byaek ndat ngaiz ndat daengz seiz
sikhaek siusaet. Seizhaenx lij caengz miz gij
gaiqniemh “bouxgai soengq huq”, dauq daengz
yienhsaed gij vwndiz gwnndoet, dwg giznyieg de lai
bi daeuj gvaq gij saedceij swyouz cwxcaih haenx.

Youq ngaiz byaek fwi swnghwnj ndatfoeg
ndawde, gaenq miz yaepyet, Cau Wjgwz ca mbouj lai
lumz le gij caencingq moegdik de soulouz Vangz
Yizmeij. De lij siengj, danghnaeuz baenzneix gvaq
roengzbae, gvaq liux ciuhvunz, neix hix mbouj suenq
ca geijlai.

Cungj siengjfap neix caj de daengz ndaw
ranzbanhgoeng naengh ndei seiz, gig vaiq deng de
gag nyinhnaeuz dwg gamsim doeklaeng. Nienz oiq

rengz hoengh, de baenzlawz gamsim dawz swhgeij
caeuq boux mehmbwk yienghneix caez cug guhdoih.

De hawj Linz Yingj dwk baez dienhvah ndeu,
naeuz swhgeij youq ranz caj de. Yienzhaeuh, youq
gwnz daengq raez bangunghsiz, de ninzringz lo.

Hix mbouj rox gvaq geijlai nanz, de deng gij
sing roq dou youh gaenjgip youh goksa doeksaet
singj, de nunu lwgda, liuh ndaej daengz, dep youq
ewnz cueng bohliz gvaengz cih Sawgun “®”
bangunghsiz, dwg fajnaj Linz Yingj hausisi.

Mbouj rox de ra geijlai nanz cij ra daengz
gizneix, dou baez hai, de couh coemj daengz ndaw
rungj de, gaem fwngz de got ndaetndet.

“Gou mbouj caiq caeuq Couh Fan baedauq lo,
gou dapwngq mwngz ndei mbouj ndei, gou hix mbouj
baenzngoenz nauh mwngz gietvaen dem lo, gou
gouzgouz mwngz lo=+-+++ ” De daiq dwk sing daej
naeuz.

De dauqdaej oiq lai, loq yungh di geigmaeuz,
couh vut cungq gveng cax, baihsadsad. Mbouj yungh
guh gijmaz nyienghbouh, couh sou ndaej le gienh
hugyo gyaqciq baenzneix. Youq gwnz daengq raez
bangunghsiz, Cau Wjgwz ca mbouj lai dwg
baenzneix simsangj, yungh gij fuengsik de swhgeij
daegbied miz haenx, nai le Linz Yingj raemxda
ndiknengneng.

Dandog mbouj ciuq gij giva Cau Wjgwz bae
hengz, dwg Vangz Yizmeij. Haemh haenx de ma
daengz ranz, fatyienh de gingqyienz caengz deuz, lij
youq gwnz sahfaz naengh sohnoengnoeng, gwnz
namh cuengq dwk gij doxgaiq de, yawj hwnjdaeuj
gaenq
caengz dwkhai gvaq, de mbouj miz yaengsiengq.

sousib ndei lo Roxnaeuz coengzlaiz

“Ngaiz gaenq cawj ndei lo, gwn ngaiz gonq ba.”
De naeuz.

De mbouj doengh, ra aen daengq ndeu youq
doignaj de naengh roengzdaeu;j.

“Ngoenzneix mwngz bae le, miz vunz daeuj ra
mwngz’, yaep ndeu mbouj guhsing, de lijdwg
ngiengx gyaeuj hwnjdaeuj, “mwngz hawj gou deuz
gou couh deuz, mwngz hawj gou youq gou couh
youq, gou cungj dingq mwngz.”

Cau Wjgwz coengzlaiz mbouj dangqnaj gangj
gij vah sienghaih boux mehmbwk lawz, de mbouj
oksing. Youq de yaemz seiz, Vangz Yizmeij riuj
hwnj aen daeh baengzco raizgek.

Couh baenzneix, Cau Wjgwz caeuq boux vunz
dandog hawj de roxnyinh onjdingh seiqvunz swhgeij
yaek aeu ndaej youh loenggvaq.

Haj

20 bi gong.

Cau Wjgwz ngengndang ing youq gwnz ruzdoh
yawj ronghndwen gwnzmbwn, bangxhenz cuengq
dwk gij buhvaq song boux.

Aen sok neix gaenq vutfwz, gaiqcauh ruzdoh
mbouj rox deng byawz dawz bae, aen ruz caeux couh
baenz baijyiengh. Vangz Yizmeij baez daih’ it youq
haemh ronghndwen daiq de daengz gizneix seiz, de
lij laihnaeuz dwg daengz diendangz yo youq lingh
aen biengz ndeu.

Couh youq haxbaenh, Vangz Yizmeij lumj duz
nywzsaulengj nei youq baihnaj de duet bae byuk, laj
ronghndwen aenndang de sang’ yeu youh cangqheiq
lumj dahsaenz Hihlaz nei, gij gyaeundei de mbouj
miz maz beij ndaej hwnj. “Roengzbae.” De naeuz.
De swnhcoengz diuq roengz ndaw raemx bae.

De mbouj ngeizvaeg de baezneix soundaej ceiq
hung, buenq ndwen gonq, de daeuj daengz aen
gunghcangj neix soucomz swhliu, youq aen ranz—
ciudaih gunghcangj youq. Bouxfuzvu ranzciudaih
cangjbanh ndeu, couh dwg Vangz Yizmeij. (5)



